
Suġġett: Suġġett: Rivelazzjonijiet dwar il-kummerċ f’data personali sensittiva ta’ dawk li jieħdu d-
deċiżjonijiet u tal-uffiċjali (militari) Ewropej permezz ta’ sistemi ta’ reklamar online tal-
offerti f’ħin reali

Investigazzjoni reċenti żvelat kummerċ mifrux f’data personali sensittiva ta’ dawk li jieħdu d-
deċiżjonijiet u tal-uffiċjali (militari) Ewropej, u dan huwa ta’ theddida sinifikanti għas-sigurtà tal-
istituzzjonijiet tal-UE. Is-sors ta’ dan l-iskambju ta’data li jqajjem tħassib huwa identifikat bħala offerti 
f’ħin reali (real-time bidding, RTB), teknoloġija tar-reklamar prevalenti fuq is-siti web u l-apps kważi 
kollha.

Meta wieħed iqis dawn ir-rivelazzjonijiet inkwetanti, aħna nitolbu li l-Kummissjoni twieġeb il-
mistoqsijiet urġenti li ġejjin:

1. Il-Kummissjoni se titlob li l-Bord Ewropew għall-Protezzjoni tad-Data, u lil awtoritajiet superviżorji 
rilevanti oħra, jeżaminaw il-kwistjoni b’mod urġenti skont l-Artikolu 70(1)(e) tar-Regolament 
Ġenerali dwar il-Protezzjoni tad-Data?

2. Il-Kummissjoni tista’ tipprovdi jew tikkummissjona valutazzjoni komprensiva sa liema punt il-
persuni li jfasslu l-politika u l-uffiċjali (militari) tal-UE qed ikunu fil-mira permezz tal-RTB u kif id-
data sensittiva tagħhom qed tiġi trażmessa lir-Russja u liċ-Ċina?

3. Fid-dawl tat-tfassil ta’ profili psikoloġiċi tat-tip tal-Cambridge Analytica li qed iseħħ, tal-użu tad-
data tal-RTB għas-sorveljanza u l-assenza ta’ leġiżlazzjoni jew azzjonijiet ta’ infurzar biex dan 
jitwaqqaf, x’passi konkreti qed tikkunsidra li tieħu l-Kummissjoni matul il-leġiżlatura li jmiss biex 
tipproteġi liċ-ċittadini tal-UE, pereżempju l-introduzzjoni ta’ leġiżlazzjoni li taqsam is-suq tar-
reklamar f’segmenti u restrizzjonijiet oħra biex il-privatezza u s-sigurtà taċ-ċittadini Ewropej jiġu 
mħarsa fid-dawl ta’ dan it-theddid?

